
Wd. 131. Frumvarp

til laga um sölu á ráðherrabústaðnum við Tjarnargötu.

Flutningsmaður: Sigurður Sigurðsson.

1. gr.
Landsstjórninni veitist með lögum þessum heimild til að selja ráðherra- 

bústaðinn, húseignina nr. 32 við Tjarnargötu i Reykjavik.



2. gr.
Bjóðist landsstjórninni það verð í eignina, er hún telur viðunanlegt, skal 

hún gera Reykjavíkurbæ kost á að kaupa eignina fyrir það verð.

Greinargerð.

Jafnvel þó að það kunni að hafa verið rjettmætt af landsstjórninni á sinum 
tíma að kaupa þetta hús, þá hefir margt breyst síðan, er hefir þau áhrif, að nú 
er timabært að selja það. Allri húsagerð hefir farið fram siðan, og flest hin nýrri 
hús eru úr steini eða steinsteypu. — Petta hús við Tjarnargötu er timburhús, en 
gallinn á þeim flestum er sá, að eflir þvi sem þau eldast verður viðhaldið á 
þeim meira og kostnaðarsamara. Fyrir þvi er rjett að selja húsið, enda eðlileg- 
ast og viðfeldnast að öðru leyti, að landið selji þau timburhús, sem það á.


